
Is-Sindku qgrat ir-rapport ta’ xoghol li sar matul is-sena li ghaddiet, minn April sa
Dicembru 2009. Hija spjegat fid-dettal ix-xoghol li ged iwettaq il-Kunsill. Is-Sindku
semmiet ukoll il-problemi li ltaga” maghhom il-Kunsill. F’dan il-hin is-Sindku spjegat kif
is-sena finanzjarja tal-Kunsill m’ghadhix tibda minn April u tintemm f’"Marzu tas-sena ta’
wara. Wara r-riforma tal-Kunsilli Lokali, saru diversi emendi ghall-Kap. 363 u fosthom
dwar is-sena finanzjarja tal-Kunsill li issa saret bhas-sena kalendarja u ghalhekk tibda minn
Jannar u tintemm f’Dicembru. Rapport tad-diskors kollu tas-Sindku huwa mehmuz ma’
dawn il-minuti.

Is-Sindku tat rendikont ukoll ta’ kif gew mgassma I-flus allokati mill-Gvern Centrali ghas-
sena finanzjarja 2010 kif ukoll tal-pjanijiet tal-Kunsill ghat-tlett snin li gejjien.

Wiehed mir-residenti prezenti ghal din il-laqgha, Eugenio Attard, ilmenta mal-Kunsill
peress li quddiem Nru 23 Trig San Bert, li hija r-residenza tieghu, ged izomm I-ilma tax-
xita u dan ged ikun ta’ inkonvenjent ghalin. Huwa qal li I-ilma johrog bil-mod hafna u
ghalhekk x’hin tkun ix-xita u jghaddu I-karozzi, dawn ged itajru I-ilma ghall-faccata tad-
dar tieghu. Il-Kunsill huwa konxju minn din il-problema peress li Trig San Bert hija trig
twila u m’hemmx livell bizzejjed biex I-ilma johrog malajr kemm jista’ jkun. [l-Kunsill
iddiskuta din il-problema flimkien mar-resident in kwistjoni. [l-Kunsill gabel li biex
tissolva din il-problema aktarx li jkun hemm bzonn li jsir gandott ghall-ilma tax-xita. In



vista wkoll li din il-problema ma tezistix biss quddiem Nru 23, il-Kunsill gabel li ghandna
ngabbdu lil Perit biex jiehu I-livelli ta’ Trig San Bert kollha u b’hekk fejn hemm din il-
problema jghidilna x’jista’ jsir biex tissolva.

Il-Laqgha spiccat fis-7.15pm.

Ruben Cassar Av. Monica Vella
Segretarju Ezekuttiv Sindku

Rapport tax-Xoghol li sar mill-Kunsill Lokali Xewkija matul is-Sena 2009

Gheziez Xewkin,

Matul is-sena 2009 il-ligi tal-Kunsilli Lokali giet emendata wara li dahlu fis-sehh hafna
proposti godda li saru waqt ir-riforma tal-Kunsilli Lokali. Wahda mill-emendi hija proprju
dwar is-sena finanzjarja tal-Kunsill. Sas-sena I-ofra s-sena finanzjarja tal-Kunsilli Lokali
kienet tibda f"April u tintemm f"Marzu. Minn din is-sena, s-sena finanzjarja se tibda tkun
simili ghas-sena kalendarja u ghalhekk tibda f’Jannar u tintemm f’Dicembru. Huwa
ghalhekk li din is-sena ged naghmlu dan ir-rapport f’dan iz-zmien. Dan ir-rapport ser
ikopri x-xoghlijiet u attivitajiet li saru mill-Kunsill minn April sa Dicembru 2009.

I-Kunsill Lokali Xewkija huwa organizzat b’tali mod li jkun jista’ jiffunzjona tajjeb sabiex
jaqdi I-bzonnijiet tar-residenti ta’ dan ir-rahal. Ghalkemm il-poplu dejjem jistenna aktar
milli ahna nistghu naghtu, ninsabu sodisfatti li bl-isforzi taghna I-Kunsill wettaq diversi
xoghlijiet ta’ gid ghar-rahal taghna.

Issa se naghtu harsa lura biex naraw x’wettaq il-Kunsill matul I-ahhar disa’ xhur jigifieri
mill-1 ta" April sal-31 ta' Dicembru 2009. Wettagna diversi xoghlijiet utli ghar-rahal
taghna. Nibdew billi nsemmu x-xoghol li jsir permezz tal-Kuntratti. Ix-xoghol isir minn
diversi Dipartimenti tal-Gvern, Koperattivi u kuntratturi privati.

Mad-Dipartiment tal-Indafa Pubblika I-Kunsill il-kuntratt ghat-Tindif tal-Latrini Pubblici.
It-tindif tat-torogq mhux urbana li sa ftit tax-xhur ilu kien isir mid-Dipartiment tal-Indafa
pubblika, issa ged issir mill-haddiema tal-Kunsill (tal-iskema ex WSC). 11-Gbir ta’ Skart
Goff ged isir mill-Kuntrattur Joseph Attard. [l-Kunsill jara biex fejn jista’ jtejjeb dawn is-
servizzi specjalment fit-tindif tat-toroq mhux urbani.

Il-Kuntratt ghal Tindif tat-Toroq Urbani huwa responsabbli minnu I-kuntrattur Xewkija
Tigers FC. [l-Kunsill ged dejjem jistinka biex jara aktar indafa fir-rahal u ghalhekk dejjem
jiehu I-passi mehtiega biex jara li I-Kuntrattur jaghmel dak ix-xoghol li jkun hemm bzonn.
Fil-fatt matul din is-sena I-Kunsill hareg sejha gdida ghall-offerti dwar dan is-servizz fejn
anke’ enfasizza li I-kuntrattur koncernat irid jaghti tal-ingas erbghin siegha xoghol fil-
gimgha.

II-Ghir ta’ I-1skart Domestiku jsir mill-Koperattiva Ghall-Indafa Pubblika (Ghawdex). Issa
ghandna wkoll is-servizz ta’ nhar ta’ Tnejn dwar il-gbir ta’ skart riciklat. Fix-xhur li
gejjien mistenni li jsir sforz akbar biex aktar skart ricikabbli jingabar. 1l-Wasteserv Ltd
ghandha I-kuntratt biex tbattal u tnaddaf il-Bring in Sites li ghandna fi Trig Widnet il-
Bahar u fi Pjazza tal-Barmil.



I1-Kunsill jiehu hsieb biex jaghmel tabelli tat-traffiku godda jew ibiddel dawk li jkunu fi stat
hazin. Il-marki tat-traffiku fit-toroq huma wkoll fir-responsabilta’ tal-Kunsill. Din is-sena
I-haddiema tal-iskema IPSL zebghu I-marki tat-traffiku kollha tat-toroq tax-Xewkija.

Il-Kunsill huwa responsabbli ukoll minn Gnien il-Kunsill, Gnien il-Faddiem, Gnien
Castelvenere, il-*Playing Field’ ta’ Triq Tal-Hamrija, ‘round abouts/’soft areas’ u Gnejnet
it-Tfal. Ix-xoghlijiet f"”dawn il-gonna ged isiru mill-haddiema li gew assenjati mal-Kunsill
taht l-iskema tal-ex WSC. L-istess haddiema jaghmlu xoghol iehor li jkun hemm bzonn li
jsir bhal per ezempju I-‘patching’ tat-toroq. Ghalkemm il-Kunsill mhux kuntent bil-
‘patching’ tat-toroq, u jixtieq li jinksew aktar toroq bit-tarmak, kulhadd jifhem li ma tistax
ma tippeccjax certa toroq li jkunu fi stat hazin hafna. Xoghol iehor li ghamlu I-haddiema
tal-iskema ex WSC huwa r-rinovazzjoni tal-Ghassa tar-rahal taghna. Sar xoghol fuq
gewwa tal-ghassa tal-Pulizija u mistenni li fix-xhur li gejjien isir ix-xoghol mehtieg fuq
barra wkoll.

Fiz-zona mhux urbana il-Kunsill ghamel ukoll xoghol ta' livellar ta' toroq bit-torba.

Il-Kunsill applika u anke nghata zewg haddiema taht I-iskema tal-ETC. Dawn il-haddiema
zebghu I-bandli kollha li ghandna fil-playing fields madwar ir-rahal taghna. Huma ghamlu
xoghol ta’ tisbih fl-istess playing fields. Barra minn hekk zebghu wkoll il-bankijiet kollha li
ghandna madwar ir-rahal.

Il-Kunsill kompla nstalla diversi lampi godda madwar ir-rahal. 1l-Kunsill jircievi diversi
talbiet biex jigu nstallati lampi godda f’zoni fejn ghadhom mudlama. Peress li d-dwal tat-
toroq gew devoluti lill-Kunsilli, il-Kunsill irid jipprocessa u jhallas biex jehlu dawn il-lampi
I-godda. Pero ta’ min jghid li lampi godda f’toroq arterjali huma responsabbli minnhom il-
Ministeru Ghal Ghawdex u I-ADT. 1I-Kunsill huwa responsabbli wkoll mill-manutenzjoni
tal-bozoz li hawn madwar ir-rahal taghna. Il-Kuntrattur li jaghmel dan ix-xoghol huwa
Richard Cauchi. 1lI-bozoz li huma mwahlin ma’ arblu jew li jinsabu f'xi triq arterjali
ghadhom taht ir-responsabilta tal-Gvern Centrali u ghalhekk il-manutenzjoni ta’ dawn il-
bozoz issir mill-Korporazzjoni Enemalta.

Bl-ghajnuna tal-Kumitat ta’ Azzjoni dwar il-Progett ta’ Park Regjonali fil-Wied ta’ Mgarr
ix-Xini, matul is-sajf 2009, fl-istess Wied ta’” Mgarr ix-Xini tkompla I-iskavar li kien inbeda
fis-snin ta’ gabel. [l-Kunsilli Lokali Ta’ Sannat u tax-Xewkija flimkien hadmu biex isir
‘survey’ Arkeologiku fil-Wied ta’ Mgarr ix-Xini u kif ukoll il-hames fazi ta’ I-iskav
arkeologiku f’Ghar ix-Xih. Din is-sena sar ukoll skavar fl-inhawi maghrufa bhala tal-
Loga. Dan ix-xoghol sar bil-koperazzjoni tad-Dipartiment ta’ |-Arkeologija u I-Istudiji
Klassici fi hdan I-Universita’ ta’ Malta u tas-Sovrintendenza tal-Patrimonju Kulturali. Ta’
min isemmi li saru ‘open days’ biex il-pubbliku japprezza ix-xoghol li ged isir. Fost ohrajn
zaru l-iskav I-E.T. Isqof ta’ Ghawdex Mons. Mario Grech, il-Ministru ghal Ghawdex [-
Onor. Giovanna Debono u s-Segretarju Parlamentari ghall-Konsultazzjoni Pubblika u
Informazzjoni I-Onor. Dr Chris Said. Ghad baga’ xoghol X’isir dwar dawn I-iskav u
ghalhekk mistenni li jitkompla matul is-sajf 2010.



I1-Kunsill ged joffri servizz ta' 'internet’ b'’xejn ghar-residenti kollha tax-Xewkija minn zewg
postijiet differenti: mill-ufficcju tal-Kunsill u anke mil-Librerija Pubblika. Tajjeb li tkunu
tafu wkoll li I-Librerija Pubblika ged tinzamm miftuha ghal aktar hin u I-Kunsill ged ihallas
ghas-servizz tal-Librara.

Xoghlijiet ohra li saru matul din is-sena huma I-cable tal-elettriku li ghaddejna mill-gdid fi
Pjazza San Gwann Battista biex issolviet il-problema tal-fanali ta’ fuq iz-zuntier tal-Knisja.
Dawn kien ilhom mitfijin ghal xi zmien peress li kien jinhtieg li nghaddu cable tal-elettriku
gdid. Fil-pjazza wkoll ghamilna pots bix-xtieli li jaghtu dehra isbah lill-istess pjazza. 1z-
zewq pots tax-xtieli I-kbar inghataw minn Wasteserv Ltd. [l-Kunsill jiehu hsieb it-tisqija li
jkun hemm bzonn matul ix-xhur shan tas-sajf.

I1-Kunsill jiehu hsieb li jorganizza wkoll attivitajiet kulturali matul is-sena. Ta’ kull sena il-
Kunsill ged ifakkar Jum ix-Xewkija billi tigi organizzata quddiesa u jsiru kompetizzjonijiet
ghall-istudenti tal-iskola primarja. Ghat-tielet sena konsekuttiva I-Kunsill organizza |-
kampanja 1I-Ktieb Tezor fejn tfal tal-Kinder inghataw kotba adattati ghalihom. L-istess
tfal kantaw waqt is-serata li tkun organizzata fl-okkazjoni ta’ Jum ix-Xewkija. Fil-bidu ta’
Novembru giet organizzata wkoll il-Wirja tal-Ghasafar bil-koperazzjoni tal-Gozo Bird
Breeders Association. Saru wkoll attivitajiet sportivi fosthom tournament tal-Football
Under 10. Bil-koperazzjoni tal-Kap tal-Iskola Primarja u I-Ambaxxata Amerikana
f’Malta giet organizzata I-Halloween fejn it-tfal setghu isiru jafu aktar dwar din it-
tradizzjoni popolari Amerikana. Din is-sena kelna fostna wkoll il-Kummissarju ghat-Tfal u
anke gie il-maskot popolari mat-tfal, Guginu. Matul din l-attivita t-tfal tal-iskola primarja
nghataw taghrif dwar id-drittijiet taghhom. Gie organizzat ukoll il-programm muzikali
mill-Banda Prekursur. Wagqt I-istess attivita nghata wkoll il-Premju Gieh ix-Xewkija li din
is-sena ntrebah minn Frans Galea. Mistiedna specjali kienu I-kantanti lokali Alessia u
Sarah Bonnici.

Ghal darb’ohra ittellghet il-“Wirja ta’ Arti u talent mix-Xewkija”, li saret fis-sala tac-
Centru Parrokkjali. Din inzammet miftuha ghal gimgha u b’sodisfazzjon nghid li kienu
hafna li zaru din l-esibizzjoni ta' xoghlijiet u arti li hafna minnhom saru mill-istudenti li
attendew diversi korsijiet organizzati mill-Kunsill.

Bil-koperazzjoni tal-Kap tal-lIskola Primarja tax-Xewkija, ghall-ewwel darba I-Kunsill
waqqaf il-Kunsill Lokali tat-Tfal. Dan il-Kunsill huwa maghmul minn studenti tal-istess
skola. Il-Kunsill Lokali ser ikun ged jaghti bagit lil dan il-Kunsill biex ikun jista’ jwettaq
progetti importanti ghall-iskola. Dan il-Kunsill beda jiltaga’ matul ix-xahar ta’ Novembru
u anke saret laggha pubblika fejn il-genituri sethgu jisimghu xi progetti jixtieq iwettag dan
il-Kunsill. Issa ged jahdem biex jibda iwettaq ix-xoghlijiet li ser isiru bil-finanzjament minn
naha tal-Kunsill.

Fi zmien il-Milied 2009 il-Kunsill organizza party ghat-tfal kollha mix-Xewkija u li ghalih
attendew aktar madwar 80 tifel u tifla. Giet organizzata ukoll harga ghall-anzjani. L-
anzjani ttiehdu jaraw diversi presepji madwar Ghawdex u wara |-harga kienu mistiedna
ghall-ikla Ii saret fl-Arka Foundation fejn giet organizzata wkoll it-tombla. 1l-Kunsill ha



hsieb biex ghal darb’ohra jaghmel it-tizjin tal-Milied fi Pjazza San Gwann Battista kif ukoll
fi Trig il-Knisja.

Bhalissa I-Kunisll jinsab ghaddej bil-preparamenti biex jigi organizzat il-Karnival 2010.
Kif isir ta” kull sena matul il-jiem tal-Karnival, il-Kunsill se jorganizza kompetizzjonijiet
ghall-ahjar kostumi u Karrijiet. Mistenni li jsiru attivitajiet bhal Giovedi Grasso, sfilata bil-
karrijiet immexxija minn Banda Prekursur, serata fejn ikunu kienu mistiedna kumpaniji taz-
zfin bil-kostum, karrijiet u maskri grotteski u serata ohra fejn issir il-kummittiva u anke [-
ballu tal-Karnival. Ghal darb’ohra se tigi organizzata wkoll il-Kukkanja. Matul il-hamest
ijiet tal-Karnival ser ikun hemm ukoll il-Karnival tradizzjonali, dak spontanju. Ser ikun
hemm daqggaga f’diversi hwienet. Kif ged tinnotaw ghal din is-sena ser ikolna aktar
attivitajiet minn snin precidenti. Dawn I-attivitajiet ser ikunu jistghu jsiru bil-koperazzjoni
tas-Segretarjat Parlamentari Ghall-Konsultazzjoni Pubblika u Informazzjoni u tal-
Awtorita’ tat-Turizmu. [l-Kunsill ser jinghata fondi mill-iskema specjali dwar I-attivitajiet.

Fil-Gimgha I-Kbira I-Kunsill organizza harga ghall-anzjani fejn dawk prezenti zaru s-
sepulkri ta’ diversi knejjes madwar Ghawdex.

F’April, fil-Muzew tal-Iskultura fi Knisja Rotunda, giet organizzata serata muzikali bis-
sehem ta’ Thrings Strings Trio. Din l-attivita saret bil-koperazzjoni tal-Arcipriet Mons
Carmelo Mercieca u ta’ Mro Colin Attard.

F’Mejju, f'Ghawdex kienet organizzata n-Notte Gozitana. II-Kunsill ha sehem fl-
attivitajiet li saru f’dawn il-jiem. Ittellghu wirjiet minn artisti lokali u anke I-Knisja
Rotunda u I-Muzew tal-Iskultura nzammu miftuha ghal hinijiet itwal mis-soltu u b’hekk
setghu jitgawdew aktar mill-Maltin u turisti li gew fostna f’dawn il-granet.

II-Kunsill organizza diversi korsijiet matul is-Sajf 2009 fosthom dwar il-Parcmina, Basic
Arts, Art Attack, Clay Modelling, Paper Craft, Ingliz, Malti, FranCiz, Matematika,
Germaniz u Story Telling.

Fl-okkazzjoni tal-festa tar-rahal ged isir Defile taz-zwiemel li sar ferm popolari. 1l-Kunsill
johin mill-ahjar li jkun jista’ biex il-festa ta’ San Gwann Battista tkun organizzata bl-ahjar
mod possibbli.

Fl-okkazzjoni tal-festa ta’ San Gwann Qtugh ir-Ras, il-Kunsill organizza I-huggiega ta’
San Gwann. Din kienet it-tieni sena konsekuttiva li I-Kunsill organizza din l-attivita u
b’hekk din it-tradizzjoni fix-Xewkija ged terga’ tinghata |-hajja. L-attivita’ bdiet b’marc
minn Banda Prekursur fi Trig Santa Katerina li ghadda minn Triq il-Knisja u spicca fi
Pjazza San Gwann Battista fejn inxteghlet il-huggiega u anke kien hemm loghob tan-nar.

Ghal darb'ohra I-Wirja ta’ I-Annimali saret ' Awwissu bhala parti mill-attivitajiet tal-Festi
ta’ San Gwann Qtugh ir-Ras. Kien hemm kategoriji taz-zwiemel, tan-naghag u tal-moghoz
u anke ta’ I-ghoggiela. Ghat-tielet sena konsekuttiva, giet organizzata wkoll il-wirja tal-
klieb. Nirringrazzja lil dawk kollha li ghenu biex din l-attivita’ setghet issir specjalment



lill-isponsors li ghenu biex din il-wirja tkun tista’ ssir bla ma tkun ta’ piz finanzjarju ghall-
Kunsill.

Il-Kunsill organizza wkoll attivitajiet sportivi ghal kull eta’. Sezzjonijiet sportivi li gew
organizzati bejn Ottubru u Dicembru huma *Schools on the move’ li huma mmirati ghat-
tfal tal-iskola, Pilates u Aerobics li kienu immirati aktar ghal dawk Il-adulti li ma
jipprattikawx xi sport iehor. Dawn il-korsijiet setghu jsiru bil-koperazzjoni tas-Segretarjat
Parlamentari ghall-Konsultazzjoni u Informazzjoni, il-Kunsill Malti Ghall-Isports u tas-
Segretarjat Parlamentari Ghaz-Zghazagh u Sport. Dawn il-korsijiet u ohrajn ser jergghu
jsiru matul is-sena 2010 wara li I-Kunsill gie nfurmat li I-applikazzjoni tieghu dwar |-
iskema tal-isports giet acCettata.

Anzjani mir-rahal taghna komplew jattendu d-Day Centre t’Ghajnsielem. F’dan i¢-Centru
isiru diversi attivitajiet interessanti ghall-anzjani. Trasport ghal dan ic-Centru ged jigi
mhallas mill-Kunsill. Dan d-Day Centre ged jithaddem wara li sar ftehim bejn il-Ministeru
Ghal Ghawdex, il-Kurja u I-Kunsilli Lokali li jaghmlu uzu mill-istess Centru.

Naghlaq billi nirringrazzja lill-shabi |-Kunsilliera tal-ghajnuna u l-appogg kontinwu i
jaghtuni matul is-sena u lill-haddiema kollha tal-Kunsill.

Av. Monica Vella
Sindku



